
GOUVÈNÈ CUOMO PREZANTE SOMÈ YOGOUT 2014 ETA NEW YORK 

 

Evènman ap kontinye patenarya ant gouvènman eta ak pi gwo sektè agrikòl nan New York 

 

Gouvènè Andrew M. Cuomo jodia te prezante pwogrè ki te fèt nan Somè Yogout 2014 Eta New York, sa 

ki te mennen ansanm lidè yo nan endistri a ak reprezantan yo ki soti nan gouvènman eta pou pataje lide 

yo sou fason pou fè endistri ki an kwasans sa ale delavan nan ane kap vini yo. Yo pral mete an plas yon 

kantite aksyon nan kad somè a, sa ki te òganize pa Gouvènè Adjwen Robert J. Duffy nan Kolèj Agrikilti ak 

Syans Lavi Inivèsite Cornell.  

 

“Nan somè ane pase a, nou te tande de pwodiktè yogout New York yo ak agrikiltè letye yo sou sa nou 

kapab fè antanke eta pou fè endistri a grandi, e ane sa a nap fè menm bagay la,” Gouvènè Cuomo te 

deklare. “Siksè nou wè a se yon lòt egzanp sou kijan nou ka travay ansanm pou kreye travay ak devlope 

sektè sa a, ki enpòtan nan ekonomi an. Nou fyè dèske Empire State se kapital yogout nan peyi a, e nou 

pral kontinye ini fòs nou nan fason pou n kenbe distenksyon sa a.” 

 

Gouvènè Adjwen Robert J. Duffy te deklare, “Pwogrè yo ki te reyalize pa endistri letye ak yogout la pandan 

dènye katran ki sot pase yo te fòmidab, e somè ane sa a asire ke nou rekonèt epi kontinye pou nouri 

kwasans sa. Grasa Gouvènè Cuomo, New York te kreye yon anviwonman kote agrikilti kapab reyèlman 

pwogrese, e lidèchip sa ap kreye plis travay ak opòtinite ekonomik nan chak rejyon nan eta nou an.”  

 

Etap sa yo gen ladan ogmantasyon lavant pwodui letye Eta New York nan enstitisyon yo eta dirije, 

asistans finansye pou ede ogmante asistans teknik pou endistri letye a, ak inisyativ pou fè endistri a vin 

pi efikas an enèji. Eta pral egalman eksplore fason pou ogmante aksè a zouti jesyon risk sa ki pral pi byen 

stabilize ensdistri a pandan peryòd enstabilite mache a. 

 

Amelyore itilizasyon “Fèt nan NY” pwodui letye nan enstitisyon Eta New York  

 

Nan direksyon Gouvènè a, New York pral imedyatman travay pou ogmante lavant pwodui letye yo ki fèt 

nan eta, enkli bè, fwomaj, yogout, fwomaj blan, krèm fèmante, krèm fwomaj, ak krèm glase, nan 



 

Haitian Creole 

enstitisyon yo eta opere. Depatman Koreksyon ak Sipèvizyon Kominotè pa twò lontan de sa te ajoute 

yon yogout vaniy 4- ons nan meni l nan tout eta. Nouvo patenarya biznis sa pral bay rezilta nan 

konsomasyon apeprè 1.2 milyon tas yogout chak ane pandan lap sipòte fèm yo avèk apeprè $300,000 

nan acha. Plis pase 37% nan bidjè total manje Depatman Koreksyon ak Sipèvizyon Kominotè sipòte 

pwodui ki grandi, fèt oswa anbale nan New York.  

 

Sipò pou SUNY Cobleskill 

 

Avèk yon angajman jiska $1 milyon dola de Eta New York, ansanm avèk fon prive ak federal, SUNY 

Cobleskill pral bati yon etablisman ansèyman modèn transfòmasyon pwodui letye pou devlope sou fòs 

ekonomik rejyonal agrikilti ak transfòmasyon manje. Pwojè a pral adrese bezwen enpòtan nan nòdès pou 

teknisyen ak manadjè ki kalifye yo nan sektè transfòmasyon manje ak pwodui letye ak mank aksè nan 

etablisman fòmasyon pou pwodiktè yo ki swete eksplwate opòtinite lokal komèsyal alimantè a valè ajoute. 

 

SUNY Cobleskill pral bay yon sètifika fòmasyon pou yon etalaj travay transfòmasyon; teknisyen 

laboratwa, spesyalis transfòmasyon, teknisyen kalite, ak plis. Transfòmasyon manje nan etablisman an 

pral itilize toutolon kanpis manje lekòl la ki egziste deja pou ankouraje manje lokal ak transfòmasyon 

lokal. Kou ki pral pèmèt etidyan yo konsantre sou konpetans kritik, enkli kontwòl kalite, bon pratik 

fabrikasyon, konfòmite règlemantè, sekirite alimantè ak sanitasyon.  

 

Opòtinite nan Enèji Renouvlab pou Fèmye Letye New York ak Pwodiktè yo  

 

Itilizasyon tè agrikòl anglobe preske 25% nan sipèfisi tè eta. Sa a reprezante yon potansyèl fòmidab pou 

tout fòm enèji renouvlab yo nan plizyè echèl avèk endistri letye a, enkli solè elektrik, van solè tèmik, gwo 

ak ti van, dijesyon anayerobik ak kiltivasyon biyomass. Nan premye somè a, Gouvènè a te double kantite 

lajan pou finansman chak pwojè pou dijestè anayerobik yo de $1 milyon a $2 milyon dola.  

 

Nan kad kòmantè endistri a nan somè sa, yon nouvo enèji renouvlab pou Gwoup Travay Agrikilti a pral 

avize Gouvènè a sou opòtinite renouvlab ak bezwen spesifik endistri a. Elaborasyon plan stratejik la pral 

gen yon delè fèm ak konsistan avèk objektif administrasyon an pou Fon Enèji Pwòp. Gwoup travay la 

pral gen ladan reprezantan eta ak endistri a, ak Otorite Devlopman Rechèch Enèji Eta New York pral 

angaje $75,000 nan inisyativ sa a.  

 

Depans enèji kontinye mete presyon sou agrikiltè letye yo, kondwi bezwen pou kaptire efikasite 

kèlkeswa kote ak lè li posib. Pwogram $8.5 milyon dola Efikasite Enèji Agrikilti ak Otorite Devlopman 

Rechèch Enèji Eta New York te fini an janvye 2014. Nan kad kòmantè ki soti nan endistri a pandan somè 

a, Otorite Devlopman Rechèch Enèji Eta New York pral angaje yon $7 milyon dola adisyonèl pou reponn 

a demann yo ki te deja annatant.  

 

Anplis, pou kontinye avansman nan teknoloji dijestè, Otorite Devlopman Rechèch Enèji Eta New York ap 

prepare pou bay jiska $1.2 milyon dola pou sipòte konstriksyon yon dijestè teknoloji anayerobik nan 

etablisman rechèch letye Inivèsite Cornell nan Harford, New York.  

Komisyonè Agrikilti Eta Richard A, Ball te deklare, “Angajman Gouvènè Cuomo te demontre nan agrikilti 

te soulve enterè nan endistri sa nan wotè ke mwen pat janm wè pandan tout lavi m. Kòm pi gwo endistri 

agrikòl nan eta nou an, pwodui letye bay plizyè milye travay nan manifakti, transpòtasyon ak lavant 

andetay, pandan lap ofri yon mwayen fyè lavi pou plizyè milye lòt agrikiltè. Jodia adminisrtasyon sa a 

yon fwa ankò te tande, aprann e pi enpòtan ankò aji nan non endistri letye a, bay règleman sansib ak 

lide sou fason pou kontinye patenarya sa a epi ede endistri a kontinye kwasans rapid li nan lavni.”  

 

John B. Rhodes, Prezidan ak PDG, Otorite Devlopman Rechèch Enèji Eta New York, te deklare, “Sektè 

agrikòl la prezante New York avèk yon opòtinite fòmidab pou entegre enèji efikas nan sit fèm lan ak 

enèji renouvlab. Inisyativ enèji pwòp sa yo aliyen avèk efò Gouvènè Cuomo pou ede agrikiltè ak 

pwodiktè letye yo diminye depans enèji yo ak diminye enpak yo sou anviwonman pandan lap devlopye 

yon enfrastrikti enèji a bon mache ak fyab.” 

 

Komisyonè Biwo Sèvis Jeneral Eta RoAnn Destito te deklare, “Endistri letye New York fè pwodui 

eksepsyonèl ke plizyè milyon moun pwofite nan eta nou an ak nan tout peyi a. Nou pral travay 

etwatman avèk patnè stratejik nou yo nan gouvènman lokal ak eta ansanm avèk founisè kominote a pou 

reponn a direktiv Gouvènè Cuomo pou ogmante lavant pwodui letye ki fèt la lakay.” 

 

Komisyonè pa entèrim Depatman Koreksyon ak Sipèvizyon Kominotè Anthony J. Annucci te deklare, 

“Depatman Koreksyon ak Sipèvizyon Kominotè ap travay etwatman avèk patnè nou yo nan pati nò a pou 

pote yon nouvo pwodui yogout a popilasyon prizonye nou an – yon pwodui nitrifi ki te vin popilè e ki te 

adopte avèk antouzyas nan etablisman koreksyonèl yo nan Eta New York. Objektif nou se pou kolabore 

nan fason pou sipòte plis travay New York pandan lap kontinye sèvi pifò bezwen debaz ajans nou an.” 

 

Prezidan, PDG & Komisyonè Devlopman Empire State Kenneth Adams te deklare, “Yogout se yon gwo 

motè ekonomik, espesyalman nan Eta New York ki pwodui plis yogout pase nenpòt lòt eta nan peyi a. 

Somè ane sa a pral ede pou asire ke nou kontinye bay fèmye agrikòl yo sipò yo bezwen pou soutni ak 

devlope endistri a epi kreye travay nan sektè agrikòl la ak transfòmasyon manje a.” 

 

Kathryn Boor, the Ronald P. Lynch Dwayen Kolèj Agrikilti ak Syans Lavi Inivèsite Cornell, te deklare, “ 

Kolèj Agrikilti ak Syans Lavi Inivèsite Cornell kontan pou l akeyi dezyèm somè yogout sa a. Patenarya nou 

avèk pwodiktè ak kiltivatè Eta New York yo, biznis ak antreprenè yo, ak desidè yo refle yon laj evantay 

bezwen ak opòtinite nan endistri letye a. Nou fyè pou n patisipe nan ede motè devlopman ekonomik sa 

kontinye grandi ak evolye.” 

 

Dwayen Norton, Prezidan Biwo Agrikòl Eta New York, te deklare, “Gen yon koneksyon dirèk ant kwasans 

ak pwodiksyon letye ak enpak pozitif li genyen sou ekonomi riral New York. Li ede nan patenarya 

enpòtan ant gouvènman eta nou an ak endistri letye a kòm yon ansanm. Nou kontan paske Gouvènè 

Cuomo ansanm avèk administrasyon li a kontinye sipòte travay inove kap fèt nan fèm familyal yo nan 

New York. Nan travay ansanm sou règleman yo ki rekonèt reyalite agrikilti jodia, nou ka akonpli gwo 

bagay pou avni agrikilti a.” 

Kerry Adams, Prezidan Asosyasyon Pwodiktè Letye Nòdès, te deklare,”Nou apresye efò ke Gouvènè 

Cuomo ak Komisyonè Ball te fè pou edike konsomatè nou yo sou fyète pwodui agrikòl NY ki fèt la nan 

Eta New York, espesyalman yo te mete anfaz sou ki fèt nan New York nan fwa eta. Nou rekonesan tou 

pou volonte Gouvènè a pou entèraji avèk pwodiktè yo epi tande kòmantè ak preyokipasyon yo nan 

plizyè somè ke li te òganize ansanm avèk nominasyon l nan Gwoup Travay SILO. Somè Yogout 2014 la ba 

nou yon lòt opòtinite pou selebre travay san relach agrikiltè New York yo ak efò pou vini twazyèm gwo 

pwodiktè letye nan peyi a. Agrikiltè letye New York nou yo angaje nan ekselans e yo merite rekonesans 

paske yo fè bon jan kalite pwodui lèt nourisan!” 

 

Bruce Krupke, Vis Prezidan Egzekitif Asosyasyon Pwodui Letye Nòdès, te deklare, “Óganize somè sa a 

ranfòse sipò Gouvènè Cuomo a ansanm avèk administrasyon li a nan pwodiksyon letye ak endistri 

transfòmasyon. Yo te envesti plis pase yon milya dola nan nouvo izin oswa agrandisman anpil 

fabrikasyon pwodui letye ak yogout nan Eta NewYork nan 5 ane ki sot pase yo, kreye travay kalifye nan 

nò New York e nou bezwen kontinye diskite sou difikilte ak opòtinite pou sipòte tandans lan pou 

pwochen deseni an.” 

 

Gouvènè Cuomo te òganize tout premye somè Yogout Eta New York nan mwa Out 2012, souliye yon 

kantite mezi règlemantasyon pou ede endistri yogout la elaji kwasans rapid li. Depi premye somè sa, eta 

te angaje $500,000 pou rechèch laktoseròm asid, ogmante plafon an annakò avèk règleman operasyon 

alimantasyon konsantre animal apati 199 vach letye a 299 vach letye, aplike Pwogram Akselerasyon 

Letye avèk sibvansyon ki klase apati $4,500 a $6,000 pou ede fèm letye yo avèk biznis ak planifikasyon 

anviwonmantal, ogmante finansman apati $1 milyon a $2 milyon dola pou pwodiksyon dijestè 

anayerobik, limite kantite evalyasyon agrikòl a de pousan pa ane, ak ogmante egzansyon taks sou 

imobiliye pou ede nan tranzisyon jenerasyon fèm yo.  

 

Nan avril 2013, Gouvènè Cuomo te anonse ke New York te depase California kòm lidè nan tout peyi a 

nan pwodiksyon yogout. Nan 2012, New York te pwodui 695 milyon liv yogout parapò a California, ki te 

pwodui 589 milyon liv yogout. Sa a se premye fwa ke New York te alatèt peyi a nan pwodiksyon yogout. 

Nan ane 2013, New York te repete kòm kapital yogout nan peyi a, pwodui 741 milyon liv yogout parapò 

a California, ki te pwodui 591 milyon liv. Egalman nan 2013, New York te depase Idaho pou reklame 

pozisyon l kòm twazyèm pi gwo pwodiktè lèt nan peyi a, yon referans eta potko atenn depi 2009. New 

York se egalman premye pwodiktè fwomaj, krèm ak fwomaj blan nan peyi a. Anplis, kantite etablisman 

letye ki gen lisans te ogmante apeprè 80 pousan depi 2008, ogmante apeprè 200 nan 2008 a 368 jodia.  

